

நானே தானாயிடுக!
பிறரைக் குற்றம் சொல்லாமல் எவரையும் அவமரியாதை செய்யாமல் பேச கற்றுக்கொள்ள வேண்டும். இதுவே ஸ்ரீ வைஷ்ணவ லக்ஷணம். ஒருவர் நம்மை பழித்து பேசுகிறார்; காரணம் இருக்கலாம், இல்லாமலும் போகலாம். அழியக்கூடிய உடம்பை திட்டுகிறார் என்று நினைப்போம்.
நாம் செய்யும் தவறுகளை நாம் அறிய மாட்டோம். பிறரால் நம் குறைகளை நன்கு சுட்டிக்காட்ட முடியும். அதை ஏற்று அவரை வணங்கி அவருக்கு நன்றி கூற வேண்டும். அந்த நபருக்கு இருக்கும் அந்த அந்தர்யாமியான  பகவான் ஸ்ரீமன் நாராயணன் அவரை பேசத் தூண்டுகிறார். நம் தவறுகளை சுட்டிக்காட்டி நம்மை பரிசுத்தமாக்க முயல்கிறார் என்று நினைப்பது ஸ்ரீ வைஷ்ணவ லக்ஷணம். இதுவே ஸ்வரூப ஞானம்.  மற்றொருவரிடம் சண்டை செய்ய போகும்போது இக்குழப்பத்திற்கு காரணம் நாமாகவும் இருக்கலாம் என்று ஒரு வினாடி நினைத்து விட்டால் போதும். கோபம் குறையும்.  தன்னடக்கம் வந்து சேரும் 

